
विषय: खरीफ के अगले मौसम की फसलों हेतु न्यूनतम समर्थन मूल्य
3208. श्री के॰ के॰ रागेशः 
क्या कृषि एवं किसान कल्याण मंत्री यह बताने की कृपा करेंगे किः

(क) क्या अगले खरीफ मौसम से किसानों को उत्पादन लागत के डेढ़ गुना के बराबर न्यूनतम समर्थन मूल्य की गारंटी देने के लिए आवश्यक निधि जुटाने हेतु कोई ठोस प्रस्ताव है; और
(ख) यदि हां, तो तत्संबंधी ब्यौरा क्या है?

उत्‍तर
कृषि एवं किसान कल्याण मंत्रालय में राज्‍य मंत्री (श्री परषोत्‍तम रूपाला)

(क) एवं (ख): वर्तमान खरीद तंत्र के तहत केन्‍द्र सरकार की एजेंसियां, निर्धारित दिशानिर्देशों के अनुसार, न्‍यूनतम समर्थन मूल्‍य (एमएसपी) पर किसानों से संबंधित राज्‍य सरकार  एजेंसियों के माध्‍यम से उचित औसत गुणवत्‍ता (एफएक्‍यू) वाले अधिसूचित कृषि उत्‍पाद की खरीद उस स्‍थिति में करती हैं जब इन उत्‍पादों की बाजार कीमत न्‍यूनतम समर्थन मूल्‍य से नीचे चली जाती है। तथापि, यदि किसान एमएसपी की तुलना में बेहतर मूल्‍य प्राप्‍त करते हैं, तो वे खुली मंडी में अपने उत्‍पाद बेचने के लिए स्‍वतंत्र हैं। इन उत्‍पाद की बाधारहित खरीद को सुनिश्‍चित करने के लिए, केन्‍द्रीय खरीद एजेंसियों को सरकारी गारंटी प्रदान की गई है, जिसे आवश्‍यकता के आधार पर समय-समय पर संशोधित किया जाता है।  
******
